
Annotatsiya: Mazkur maqolada raqamli ta’lim
muhiti sharoitida umumta’lim maktablari o qituv-
chilarining uzluksiz kasbiy rivojlanishini ta ' minlash
masalasi tizimli va qiyosiy tahlil asosida o ‘rganildi.
Tadgiqot doirasida Yevropa mamlakatlari, AQSh,
Finlandiya, Janubiy Koreya va Singapur ta’lim
tizimlarida qo ‘llanilayotgan ilg ‘or tajribalar tah-
lil qilinib, ularning o ‘ziga xos jihatlari aniqlandi.
Tadgiqot natijasida mazkur davlatlarda pedagog-
larning kasbiy rivojlanishi kompetensiyaga asos-
langan yondashuv, individuallashtirilgan o ‘qitish
strategiyalari hamda raqamli texnologiyalar bilan
integratsiyalashgan holda amalga oshirilishi ko ‘r-
satildi. Maqolada DigCompEdu modeli, ISTE stan-
dartlari, “smart education” konsepsiyasi hamda
“Teacher Growth Model 'ning nazariy asoslari va
amaliy ahamiyati yoritildi. Shuningdek, lifelong le-
arning, blended learning, microlearning va Profes-
sional Learning Communities (PLC) kabi innovatsi-
on yondashuvlarning pedagoglar kasbiy rivojlanis-
hidagi o ‘rni ochib berildi. Xorijiy tajribalarni milliy
ta’lim tizimiga moslashtirish zarurligi asoslanib,
pedagoglarning uzluksiz kasbiy rivojlanishini tako-
millashtirish bo ‘yicha mualliflik xulosalari ishlab
chiqildi.

Kalit so‘zlar: ragamli ta’lim muhiti, uzluksiz
kasbiy rivojlanish, pedagog raqamli kompetensi-

vasi, DigCompEdu, ISTE standartlari, professional
hamkorlik (PLC), aralash o‘qitish (blended lear-
ning), qiyosiy tahlil.

HbIX cmpame2uti 00yuenus u unmezpayuu yugpo-
BbIX MEXHONO2ULL 6 00pPaA308aAMeNbHbIL NPOYecc.
B cmamve packpvimul cooepocanue u 3nauenue
mooenu DigCompEdu, cmanoapmos ISTE, xonyen-
yuu “‘smart education” u mooenu “Teacher Growth
Model”. Kpome moeo, paccmompena poib makux
UHHOBAYUOHHLIX N00X0008, Kak lifelong learning,
blended learning, microlearning u npogheccuonano-
nole cooouecmea yyumeneu (PLC), 6 npogheccuo-
HanvHoOM pazeumuu nedacozos. Q60cHo8ana neoo-
X00uMoCms  adanmayuu 3apyoexicHo20 onvlma K
HAYUOHAILHOU cucmeme 00pa3oeanus u copmynu-
POBAHBL ABMOPCKUE BbIBOOLL NO COBEPULCHCIBOBA-
HUIO CUCTEMbL HeNpPepbleHO20 NPOGHECCUOHATLHOO
pazeumusi nedazo208.
KuaroueBblie ciioBa: mudposas oOpa3oBarelib-
cpena,
pasBuTHe, U(PPOBas KOMIICTCHTHOCTH IIejarora,

Hast HenpepbiBHOE  NpodeccroHanbHOe
DigCompEdu, crannaptst ISTE, npodeccrnonans-
Hoe coobmectBo yumreneit (PLC), cmemanHnoe
oOyuenne (blended

learning), cpaBHUTEIbHBIH

aHaJIn3.

Abstract: This article studies the theoretical
and practical aspects of ensuring continuous pro-
fessional development of school teachers in a digi-
tal learning environment. It analyzes comparatively
the advanced practices implemented in Europe, the
United States, Finland, South Korea, and Singapo-
re. The findings determines that in these countries,
teachers’ professional development is built upon a
competency-based approach, individualized lear-
ning strategies, and the integration of digital te-
chnologies into educational processes. The article
highlights the content and significance of the Di-
gCompEdu model, ISTE standards, the concept of
smart education, and the Teacher Growth Model.
Furthermore, the study explores the role of innova-
tive approaches such as lifelong learning, blended
learning, microlearning, and Professional Learning
Communities (PLC) in teachers’ professional deve-
lopment. It substantiates the necessity of adapting
international experience to the national education
system, and formulated authorial conclusions on
improving the teachers’ continuous professional de-
velopment.

agqamli texnologiyalarning jadal rivoj-

lanishi zamonaviy jamiyat taraqqiyoti-
ning muhim omillaridan biriga aylanib, ta’lim
tizimiga ham sezilarli ta’sir ko‘rsatmoqda.
Axborot-kommunikatsiya texnologiyalarining
keng joriy etilishi natijasida ta’lim jarayonining
mazmuni, shakli va metodlari tubdan yangila-
nib, an’anaviy o‘qitish yondashuvlari o‘rnini
raqamli vositalarga asoslangan innovatsion
pedagogik texnologiyalar egallamoqda [14].
Bu esa ta’lim tizimining barcha ishtirokchilari,

ayniqsa pedagog kadrlar oldiga yangi talablarni
go‘ymoqda.

Bugungi kunda o‘qituvchidan fagatgina o‘z
fanini mukammal bilish emas, balki raqamli
kompetensiyalarga ega bo‘lish, zamonaviy ax-
borot texnologiyalaridan samarali foydalanish,
interaktiv va innovatsion o‘qitish usullarini
go‘llay olish ham talab etilmoqda [17]. Shu
nuqtai nazardan, pedagog kadrlarning kasbiy
faoliyatini doimiy ravishda takomillashtirib bo-
rish, ularning bilim va ko‘nikmalarini zamon

talablariga mos ravishda yangilash zarurati
yuzaga kelmoqda.

Zamonaviy ta’lim tizimida pedagoglar-
ning uzluksiz kasbiy rivojlanishi (continuous
professional development) ta’lim sifatini oshi-
rishning asosiy shartlaridan biri sifatida qaraladi
[10]. Aynigsa, ragamli ta’lim mubhiti sharoitida
ushbu jarayonni samarali tashkil etish muhim
ilmiy va amaliy ahamiyat kasb etadi. Ragamli
muhit pedagoglarga yangi bilimlarni egallash,
masofaviy ta’lim imkoniyatlaridan foydalanish,
ilgor tajribalarni o‘rganish hamda professional
hamkorlikni rivojlantirish uchun keng imkoni-
yatlar yaratadi [16].

Shu bilan birga, mavjud amaliyot shuni
ko‘rsatadiki, ko‘plab ta’lim muassasalarida
ragamli texnologiyalar joriy etilgan bo‘lsa-da,
ularning pedagoglar kasbiy rivojlanishiga ta’si-
r1 har doim ham yuqori darajada samarali emas
[18]. Bu esa mazkur jarayonni nazariy va meto-
dik jihatdan chuqur o‘rganish, samarali mexa-
nizmlarini ishlab chiqish zaruratini belgilaydi.

Yuqoridagilardan kelib chiqib,
ta’lim muhitida pedagog kadrlarning uzluk-

raqamli

siz kasbiy rivojlanishini ta’minlash masalasi
zamonaviy pedagogika fanining dolzarb ilmiy
muammolaridan biri sifatida namoyon bo‘ladi.
Mazkur tadqiqotning ilmiy yangiligi shun-
dan iboratki, unda ragamli ta’lim mubhiti sharoi-
tida pedagoglarning uzluksiz kasbiy rivojlani-
shini ta’minlashga garatilgan xorijiy tajribalar
qiyosiy-tahliliy asosda tizimlashtirildi hamda
ularni milliy ta’lim tizimiga moslashtirish
bo‘yicha mualliflik yondashuvi taklif etildi.
Mazkur tadqiqotda pedagog kadrlarning
uzluksiz kasbiy rivojlanishini o‘rganishda
qiyosiy-tahliliy, kontent-analiz hamda tizimli
yondashuv metodlaridan foydalanildi. Xorijiy
tajribalar ilmiy manbalar asosida tahlil qilinib,
ularning o‘ziga xos jihatlari va umumiy tenden-
siyalari aniqlashtirildi. Shuningdek, tadqiqot
jarayonida mavjud nazariy qarashlar umum-
lashtirilib, mualliflik xulosalari ishlab chiqildi.

O‘zbekiston Respublikasida ta’lim tizimini
isloh qilish va pedagog kadrlarning kasbiy salo-
hiyatini oshirish masalasi davlat siyosatining
ustuvor yo‘nalishlaridan biri sifatida belgilan-
gan. 2022-2026-yillarga mo‘ljallangan Yangi
O‘zbekiston Taraqqiyot strategiyasida ta’lim
sifatini oshirish, pedagog kadrlarni qayta tay-
yorlash va malakasini oshirish tizimini moder-
nizatsiya qilish alohida vazifa sifatida ko‘rsatib
o‘tilgan [1]. Ushbu strategik hujjatda ta’lim tizi-
mini raqamlashtirish, o‘qituvchilarning kasbiy
kompetensiyalarini xalgaro standartlar darajasi-
ga ko‘tarish hamda uzluksiz ta’lim tizimini yan-
g1 bosqichga olib chiqish borasida aniq maqsad
va vazifalar belgilab qo‘yilgan.

So‘nggi yillarda respublika miqyosida
pedagog kadrlarning malakasini oshirishga qa-
ratilgan tizimli islohotlar amalga oshirilmoqda.
Jumladan, oliy ta’lim muassasalari, xususan
pedagogika universitetlari va malaka oshirish
institutlari faoliyati yangi metodologik asosda
gayta tashkil etilmoqda. Ta’lim vazirligi tomo-
nidan ishlab chiqilgan o‘qituvchilarni sertifi-
katlashtirish tizimi, kasbiy standartlar hamda
pedagoglarning faoliyatini baholashning yangi-
langan mezonlari joriy etilmoqda [2].

Milliy ta’lim tizimida pedagoglarning kas-
biy rivojlanishini ta’minlash bo‘yicha bir qator
tashkiliy-metodik chora-tadbirlar amalga oshi-
rilmoqda. O‘zbekiston Respublikasi Vazirlar
Mahkamasining 2023 yilgi qaroriga muvofiq,
umumta’lim maktablari o‘qituvchilarining ma-
lakasini oshirish tizimi takomillashtirilgan va
raqamli ta’lim vositalaridan foydalanish ken-
gaytirilgan [2]. Shu bilan birga, ZiyoNET milliy
ta’lim tarmog‘i va boshqa raqamli platformalar
orqali pedagoglarga uzluksiz ta’lim imkoni-
yatlari yaratilmoqda. Mazkur platforma orqali
o‘qituvchilar elektron darsliklar, metodik qo‘l-
lanmalar va interaktiv o‘quv materiallari bilan
ishlash imkoniyatiga ega bo‘lmoqdalar.

Ragamli ta’lim infratuzilmasini rivojlan-
tirish yo‘nalishida ham sezilarli yutuqglarga

erishildi. Mamlakatning deyarli barcha umum-
ta’lim maktablari internet tarmog‘iga ulangan
bo‘lib, o‘quv jarayonida interaktiv doskalar,
elektron darsliklar va raqamli baholash vosi-
[16].
Pedagoglarga esa axborot-kommunikatsiya tex-

talaridan foydalanish kengaymoqda

nologiyalaridan foydalanish bo‘yicha maxsus
malaka oshirish kurslari tashkil etilmoqda.
Respublikamiz olimlari tomonidan pedagog
kadrlarning kasbiy rivojlanishi, uzluksiz ta’lim
tizimini takomillashtirish hamda ta’lim jarayo-
niga zamonaviy pedagogik va axborot texno-
logiyalarini joriy etish masalalari ilmiy jihatdan
o‘rganilgan. Jumladan, Muslimov N.A. peda-
gog kadrlarning kasbiy kompetentligini rivoj-
lantirishning nazariy asoslarini ishlab chiqqan
bo‘lsa [9], Djurayev R.H. uzluksiz ta’lim tizi-
mini rivojlantirishning  tashkiliy-pedagogik
jihatlarini yoritgan [6], Abduqodirov A.A. esa
ta’lim jarayoniga axborot-kommunikatsiya tex-
nologiyalarini joriy etish metodikasini ilmiy
asoslab bergan [3]. Saidahmedov N. pedagogik
texnologiyalarning nazariy va amaliy asoslarini
o‘rganib, ularni milliy ta’lim amaliyotiga joriy
etish mexanizmlarini ko‘rsatib bergan [18].
Biroq milliy tadqiqotlar shuni ko‘rsatadiki,
pedagoglarning raqamli kompetensiyalarini
tizimli baholash mexanizmlari va individual
rivojlanish trayektoriyalarini shakllantirish ma-
salasi hali ham yetarlicha hal etilmagan [13].
Mamarasulov S.O0 o‘z tadqiqotida raqamli
ta’lim muhitida pedagogik mahoratni rivojlan-
tirishda interaktiv usullarning o‘rnini o‘rganib,
bu sohada milliy tizimda tizimli yondashuvning
yetishmasligini ko‘rsatib bergan [17]. Bundan
tashgari, Abdurasulova D.E. zamonaviy peda-
gogik texnologiyalarni raqamli ta’lim mubhitida
joriy etishning nazariy va amaliy asoslarini tah-
lil qilib, ularni moslashtirish va barqarorlashti-
rish jarayonlari ko‘proq metodik va boshqaruv
resurslarini talab qilishini aniqlagan [18]. Bu

esa xorijiy ilg‘or tajribalarni o‘rganish va ularni

milliy sharoitlarga moslashtirishning zarurligini
belgilaydi.

Ragamli ta’lim muhiti zamonaviy peda-
gogik jarayonning ajralmas tarkibiy qismi sifa-
tida pedagog kadrlarning kasbiy rivojlanishida
muhim o‘rin egallaydi. Ushbu mubhit pedagog-
larga o‘z bilim, ko‘nikma va kompetensiyalari-
ni uzluksiz ravishda yangilab borish, innovat-
sion pedagogik yondashuvlarni o°zlashtirish
hamda ta’lim jarayonini samarali tashkil etish
uchun keng imkoniyatlar yaratadi.

Xorijiy tajribalar tahlili shuni ko‘rsatadiki,
rivojlangan davlatlarda pedagoglarning uzluk-
siz kasbiy rivojlanishi tasodifiy yoki epizodik
jarayon sifatida emas, balki tizimli, izchil va
ilmiy asoslangan yondashuvlar doirasida tash-
kil etiladi.

Yevropa mamlakatlarida keng qo‘llanila-
yotgan DigCompEdu modeli pedagoglarning
ragamli kompetensiyalarini bosqichma-bosqich
rivojlantirishga xizmat qiluvchi samarali vosita
hisoblanadi [11]. Ushbu model doirasida peda-
goglarning raqamli savodxonligi aniq mezonlar
va indikatorlar asosida baholanadi hamda ular-
ning kasbiy rivojlanish darajasi tizimli ravishda
monitoring qilinadi. Model oltita sohani gamrab
oladi: ragamli resurslar bilan ishlash, ragamli
muhitda o‘qitish va o‘rganish, o‘quvchilarni
baholash, o‘quvchilarning ragamli kompeten-
siyalarini rivojlantirish va o‘qituvchining o‘z
kasbiy rivojlanishi.

AQSh ta’lim tizimida esa ISTE standartlari
asosida pedagoglarning kasbiy rivojlanishi in-
novatsion yondashuvlar orqali tashkil etilgan
bo‘lib, bunda o‘qituvchi o‘quv jarayonining
faqat bilim beruvchisi emas, balki uni boshqga-
ruvchi va yo‘naltiruvchi fasilitator sifatida qa-
raladi [8]. Mamarasulov S.O. ta’kidlaganidek,
AQSh tajribasida o‘qituvchilarni baholashda
zamonaviy texnologiyalar, interaktiv platfor-
malar, dars yozuvlari va tahlil metodlari keng
qo‘llaniladi [17]. Har bir pedagog faoliyati nati-
javiylik va samaradorlik orqali baholanadi.

Finlandiya tajribasi pedagoglarning kasbiy
rivojlanishida ishonch, mustagqillik va refleksiv
faoliyatga asoslanganligi bilan ajralib turadi
[12]. Finlandiyada o‘qituvchilar o‘z kasbiy ri-
vojlanish yo‘lini mustaqil belgilash imkoniya-
tiga ega bo‘lib, bu ichki motivatsiya va kreativ-
likni sezilarli darajada oshiradi.

Janubiy Koreyada “smart education” kon-
sepsiyasi asosida ta’lim jarayoni keng mig-
yosda raqgamlashtirilgan bo‘lib, pedagoglar-
ning ragamli kompetensiyalarini rivojlantirish
tizimli ravishda yo‘lga qo‘yilgan [14]. Buyuk
Britaniyada esa “Continuing Professional De-
velopment (CPD)” tizimi orqali o‘qituvchilar
o‘zining har bir yillik faoliyatida kasbiy o‘sish
rejasini tuzadi va amalga oshiradi [17]. Onlayn
kurslar, mentorlik, dars kuzatuvlari va malaka

oshirish modullari orqali o‘qituvchining faoli-
yati izchil rivojlanadi.

Singapurda esa “Teacher Growth Model”
asosida pedagoglarning kasbiy rivojlanishi in-
dividual rivojlanish trayektoriyasiga asoslangan
holda tashkil etilib, ularning kasbiy o‘sishi doi-
miy monitoring qilinadi. Singapur tajribasida
“pedagog yetakchilik” konsepsiyasi orqali har
bir o‘qituvchi o‘z maktabida innovatsion tas-
habbuslarni ilgari suradi va tajribali pedagoglar
boshgqalarni o‘qitish bilan shug‘ullanadi [17].

Xorijiy tajribalarni chuqur tahlil qilish aso-
sida pedagoglarning uzluksiz kasbiy rivojla-
nishini ta’minlashga qaratilgan yondashuvlar
qiyosiy jihatdan umumlashtirildi va ularning
asosiy ko‘rsatkichlari quyidagi jadvalda aks
ettirildi (1-jadval).

1-jadval.

Raqamli ta’lim muhitida pedagoglarning uzluksiz kasbiy rivojlanishini ta’minlash

bo‘yicha xorijiy tajribalarning qiyosiy-tahliliy modeli

Jadvalda keltirilgan ma’lumotlar tahlili
shuni ko‘rsatadiki, rivojlangan ta’lim tizimla-
rida pedagoglarning kasbiy rivojlanishi asosan
kompetensiyaga asoslangan yondashuv, indivi-
duallashtirilgan o‘qitish va raqamli texnologi-
yalar integratsiyasi orqali amalga oshiriladi.
Bizning fikrimizcha, ushbu tajribalarni milliy
ta’lim tizimiga moslashtirishda ularning tash-
kiliy, texnologik va metodik jihatlarini komp-
leks tarzda uyg‘unlashtirish zarur. Aynigsa, in-
dividual rivojlanish trayektoriyasi va raqamli
kompetensiyalarni baholash tizimini joriy etish
— O‘zbekiston ta’lim tizimi uchun eng maqgbul
va ustuvor yo‘nalishlardan biri bo‘lishi lozim
[11, 13, 14].

Innovatsion  yondashuvlar: lifelong
learning, blended learning, microlearning va
PLC

Zamonaviy ta’lim tizimida pedagoglarning
uzluksiz kasbiy rivojlanishini ta’minlashda bir
gator innovatsion yondashuvlar muhim ahami-
yat kasb etadi. Ushbu yondashuvlar an’anaviy
malaka oshirish tizimining cheklovlarini bar-
taraf etib, pedagoglarning doimiy va mustaqil
o‘rganishiga zamin yaratadi.

Lifelong learning (umrbod o‘rganish) yon-
dashuvi pedagogning kasbiy rivojlanishini bir
martalik malaka oshirish kurslari bilan chekla-
masdan, balki butun faoliyat davomida uzluksiz
bilim yangilash va kompetensiyalar rivojlanti-
rish jarayoni sifatida ko‘rib chiqishni talab eta-
di [10]. Ushbu yondashuv asosida rivojlangan
davlatlarda pedagoglar rasmiy va norasmiy
o‘rganish kanallaridan foydalanib, o‘z kasbiy
salohiyatini doimiy ravishda boyitib boradilar.
Raqamli ta’lim muhiti esa lifelong learning
uchun zarur bo‘lgan onlayn resurslar, MOOC-
lar va virtual hamjamiyatlarga kirishni sezilarli
darajada osonlashtiradi.

Blended learning (aralash o‘qitish) yonda-
shuvi an’anaviy to‘yimdoshi bilan onlayn o‘qi-
tishni magsadga muvofiq integratsiya qilish
tamoyiliga asoslanadi [7]. Abdurasulova D.E.

tadqgiqotida ko‘rsatilganidek, aralash ta’lim
o‘quvchining mustagqil ishlash vaqtini kengay-
tiradi va o‘quv jarayonini individuallashtira-
di [18]. Pedagoglarning kasbiy rivojlanishiga
nisbatan qo‘llanilganda, blended learning ular
uchun masofaviy va bevosita o‘rganish imkoni-
yatlarini uyg‘unlashtiradi hamda vaqt va geog-
rafik cheklovlarni bartaraf etadi.

Microlearning (mikro-o‘rganish) yonda-
shuvi katta hajmdagi o‘quv materiallarini
kichik, magsadli va oson o‘zlashtiriluvchi
bo‘laklarga ajratib o‘rgatish g‘oyasiga asosla-
nadi. Ushbu yondashuv pedagoglarga kundalik
faoliyati davomida qisqa vaqt ichida yangi bi-
lim va ko‘nikmalarni egallash imkonini beradi.
Ragamli platformalar, podcast va gisqa video
darsliklar microlearning uchun qulay vosita
bo‘lib xizmat qiladi [4].

Professional Learning Communities — PLC
(professional o‘rganish hamjamiyatlari) yon-
dashuvi pedagoglarni o‘zaro tajriba almashi-
nuv, muammolarni birgalikda hal etish va
innovatsion pedagogik yondashuvlarni o‘rga-
nish maqgsadida birlashtirishga yo‘naltirilgan
[10]. Mamarasulov S.O. ta’kidlaganidek, kas-
biy hamjamiyatlar orqali tajriba almashinuvi
pedagoglarning kasbiy mahoratini oshirishda
muhim omil bo‘lib xizmat qiladi [17]. PLC tizi-
mida pedagoglar o‘z darslarini birgalikda tahlil
qiladi, pedagogik muammolarga yechim izlaydi
va bir-birini qo‘llab-quvvatlaydi. Bu esa reflek-
siv faoliyatni rivojlantiradi, amaliy ko‘nikma-
larni mustahkamlaydi hamda ta’lim jarayoni-
ning sifatini oshirishga xizmat qiladi.

Ragamli ta’lim muhiti pedagog kadrlarning
uzluksiz kasbiy rivojlanishini ta’minlashda
muhim omil sifatida namoyon bo‘ladi. Zamo-
naviy ta’lim tizimida o‘qituvchilarning kasbiy
kompetensiyalarini rivojlantirish faqat an’ana-
viy yondashuvlar bilan cheklanib qolmay, balki
raqamli texnologiyalar asosida tashkil etilgan
innovatsion muhit orqgali amalga oshirilishi
zarur.

Tadqiqot natijalari shuni ko‘rsatdiki, rivoj-
langan davlatlar tajribasida pedagoglarning
kasbiy rivojlanishi kompetensiyaga asoslangan,
individuallashtirilgan va ragamli texnologiyalar
bilan integratsiyalashgan tizim sifatida yo‘l-
ga qo‘yilgan. Xususan, DigCompEdu modeli,
ISTE standartlari, “smart education” konsepsi-
yasi hamda “Teacher Growth Model” kabi yon-
dashuvlar pedagoglarning raqamli kompetensi-
yalarini rivojlantirishda samarali vosita bo‘lib
xizmat qilmoqda [8, 11, 12, 14].

O‘zbekiston ta’lim tizimida ham ushbu
yo‘nalishda muhim qadamlar qo‘yilmoqda:
2022-2026-yillarga mo‘ljallangan Taraqqi-
yot strategiyasida pedagog kadrlarning kasbiy
rivojlanishini ta’minlash ustuvor vazifa sifatida
belgilangan [1]. Milliy tadqgiqotchilar Musli-
mov N.A., Djurayev R.H., Abduqodirov A.A. va
boshqalarning ishlari mahalliy ta’lim tizimida
ushbu masalaning nazariy asoslarini shakllan-
tirish borasida muhim hissa qo‘shgan [3, 6, 9].
Biroq Sodiqov R.T. ta’kidlaganidek, ta’lim mu-
assasalarida pedagoglarning ragamli kompeten-
siyalari hali yetarlicha rivojlanmagan bo‘lib, bu
tizimli yondashuv zarurligini belgilaydi [16].

Olib borilgan tahlillar asosida shuni ta’kid-
lash mumkinki, xorijiy tajribalarni milliy ta’lim
tizimiga to‘g‘ridan-to‘g‘ri joriy etish emas, bal-
ki ularni mahalliy sharoitlarga moslashtirish
orqgali qo‘llash magsadga muvofiqdir. Abdura-
sulova D.E. ishida ko‘rsatilganidek, pedagogik
texnologiyalarni joriy etishda ularni tanlash-
dan ko‘ra moslashtirish va barqarorlashtirish
ko‘proq metodik va boshqaruv resurslarini talab
qiladi [18]. Aynigsa, pedagoglarning raqamli
kompetensiyalarini baholash tizimini takomil-
lashtirish, individual rivojlanish trayektoriyala-
rini joriy etish hamda ragamli ta’lim mubhitining
metodik asoslarini kuchaytirish ustuvor yo‘na-
lishlardan biri hisoblanadi.

Ragamli ta’lim mubhiti sharoitida pedagog
kadrlarning uzluksiz kasbiy rivojlanishini ta’min-
lash uchun tizimli va kompleks yondashuv zarur.

Shu nuqtai nazardan, mazkur tadqiqot asosida
uchta ustuvor yo‘nalish taklif etiladi.

Birinchidan, pedagoglarning ragamli kompe-
tensiyalarini baholash tizimini joriy etish muhim
ahamiyat kasb etadi. Ushbu tizim o‘qituvchilar-
ning axborot-kommunikatsiya texnologiyalaridan
foydalanish darajasini aniqlash, ularning kuchli va
zaif tomonlarini baholash hamda kasbiy rivojla-
nish jarayonini magqsadli tashkil etishga xizmat qi-
ladi. Ragamli kompetensiyalarni baholash xalqaro
standartlar, xususan, DigCompEdu modeli asosi-
da amalga oshirilishi tavsiya etiladi [11].

Ikkinchidan, pedagoglarning individual ri-
vojlanish trayektoriyalarini shakllantirish zarur.
Ushbu yondashuv har bir o‘qituvchining kasbiy
ehtiyojlari, bilim darajasi va faoliyat yo‘nalish-
larini inobatga olgan holda ularning shaxsiy ri-
vojlanish yo‘lini belgilashga asoslanadi. Indivi-
dual trayektoriya asosida tashkil etilgan kasbiy
rivojlanish jarayoni pedagoglarning motivatsi-
yasini oshiradi va o‘quv jarayonining samara-
dorligini ta’minlaydi [12, 14].

Uchinchidan, pedagoglarning professional
hamkorligini rivojlantirish, ya’ni Professional
Learning Communities (PLC) tizimini joriy
etish muhim hisoblanadi. Ushbu yondashuv
doirasida o‘qituvchilar o‘zaro tajriba almas-
hish, muammolarni birgalikda hal etish hamda
innovatsion pedagogik yondashuvlarni o‘zlash-
tirish imkoniyatiga ega bo‘ladilar. Professional
hamkorlik pedagoglarning refleksiv faoliyatini
rivojlantiradi, amaliy ko‘nikmalarini mustah-
kamlaydi hamda ta’lim jarayonining sifatini os-
hirishga xizmat qiladi [10, 17].

Shunday qilib, ragamli kompetensiyalarni
baholash tizimi, individual rivojlanish trayekto-
riyalari va professional hamkorlik mexanizmla-
rining o‘zaro integratsiyasi pedagog kadrlarning
uzluksiz kasbiy rivojlanishini samarali tashkil
etishning muhim omili sifatida namoyon bo‘la-
di. Milliy va xorijiy tajribalarni uyg‘unlashtirish
esa ta’lim tizimimizni yanada takomillashtirish
imkonini beradi.

